
ausu temerario contraire. Si quis autem hoc attemptare
presumpserit, indignacionem regiam se noverit incursurum
et nichilominus sexaginta marcas auri puri pene nomine
regio fisco componat, quarum medietatem regali camere et
reliquam medietatem tibi comiti vel tuis successoribus
supradictis decernimus irremissibiliter applicando. Presen-
cium sub nostre maiestatis sigillo testimonio litterarum.

Dat. Hagnovie, anno Domini millesimo trecentesimo
quinquagesimo tercio, indictione sexta, IIL. Kln. Novembr.,
regnorum nostrorum anno octavo.

per dominum regem
Nuemburgen electus R.

Siegelrest an rothgriinen Seidenfiden.

XXIX. Konig Karl IV. verkiindet die vorige Verleihung
ans Reich. 1354 Sept. 24.

Or. Besangon, Archives départementales
B. 878.

Karolus Dei gracia Romanorum rex semper augustus
et Boemie rex. Universis et singulis . . principibus, . .
comitibus, . . nobilibus, | militibus, clientibus et ecivibus
civitatum et locorum, ad quos presentes pervenerint, nostris
et imperii sacri fidelibus nostris dilectis graciam regiam et
omne bonum.

Spectabili Iohanni comiti Autiss(iodorensi) consan-
gwineo nostro dilecto, heredibus et successoribus suis, domi-
nis castri Orgelet Bisuntinensis dyocesis de regie benigni-
tatis clemencia et plenitudine potestatis indulsimus et con-
cessimus, quod ipsi in dicto castro Orgelet nunc et imper-
petuum monetam auream et argenteam, albam et nigram,
legalis nummismatis sine falso et contrasigno impressione
formatam cudi libere faciant et procurent. Idcirco fideli-
tati vestre committimus [et] iniungimus seriose, quatenus
iuxta continenciam litterarum regalium, quas super eo
habere noscuntur, absque contradictione monetam eandem
grate et reverenter admittere, recipler]e et tradere mutuo
alterna permutacione debeatis sub pena gravis indignacionis
regie et penis in dictis litteris expressatis et contentis. Pre-
sencium sub nostro sigillo testimonio litterarum.

Dat. Nuremberg, anno Domini millesimo trecentesimo
quinquagesimo quarto, indictione VII, XXIIII. die mensis
Septembris, regnorum nostrorum anno nono.

Reste des rothen aufgedruckten kleinen Siegels.



